
Odjel za javno zdravstvo države Iowa 
 

Noro virus             Opće preporuke i preporuke u slučaju epidemije 
________________________________________________________________  
Preporuke za škole i radna mjesta: 
Općenito: 

• Osoblje, učenici ili posjetioci zaraženi Noro virusom koji imaju 
proljev treba da ostanu kod kuće 24 sata nakon prestanka proljeva 
i/ili povraćanja i kad im se stolica opet formira. Nakon povratka na 
radno mjesto ili u školu naglasak treba da bude na edukaciji o 
pravilnoj higijeni ruku.  

• Svi učenici i osoblje treba da budu educirani o pravilnoj tehnici 
pranja ruku: Ruke treba prati toplom vodom i sapunom. Ruke treba 
trljati jednu o drugu barem 15 sekunda i obavezno istrljati gornji 
dio ruku, ručne zglobove, prostor između prstiju i ispod noktiju. 
Ruke treba isprati toplom vodom i osušiti papirnatim ubrusom ili 
sušilom za ruke. 

• Radnici koji rade sa hranom ne treba da se vrate na poslove gdje 
dolaze u kontakt sa hranom tri dana nakon prestanka proljeva i/ili 
povraćanja ili dok im se stolica opet ne formira. 

• Učenike i osoblje koji obole u školi ili na radnom mjestu odmah 
treba poslati kući. 

• Nema pouzdanih informacija o učinkovitosti gelova za pranje ruku 
na bazi alkohola i zaštiti od Noro virusa. Odjel za javno zdravstvo 
države Iowa (IDPH) uvijek preporuča pranje ruku. Gelovi na bazi 
alkohola treba da se koriste samo kada sapun i voda nisu dostupni. 

Epidemija: 
• Razmislite o slanju pisma roditeljima preko učenika u kojem su 

navedene osnovne informacije o Noro virusima i preporuke kako 
oni mogu da pomognu u sprečavanju širenja ove bolesti. Više 
informacija navedeno je u primjerku IDPH-a Pismo za roditelje o 
izbijanju epidemije Noro virusa u školi. 

• Povećajte frekvenciju rutinskog čišćenja. Mjesta koja treba da se 
dezinfikuju su: ručke na vratima, slavine za pijenje vode, 
umivaonici, WC-školjke, telefonski aparati, radne površine u 
kuhinji, stolovi, rukohvati i prekidači za svjetlo. Igračke treba da se 
čiste i dezinfikuju svaki dan. Informacije o odgovarajućim 
metodama čišćenja mogu da se nađu u IDPH Letku sa činjenicama 
o okolišnom čišćenju za prevenciju Noro virusa. 

• Privremeno zaustaviti samoposluživanje hranom za vrijeme 
školskih odmora/ručka. 

Odjel za javno zdravstvo države Iowa 
 
• Pobrinuti se da su WC-i dobro opskrbljeni sapunom, papirnatim 

ubrusima i toplom tekućom vodom. 
• Da bi se utvrdio i potvrdio uzrok epidemije, lokalne agencije za 

javno zdravstvo od nekih oboljelih osoba mogu da zatraže uzorke 
stolice. 

 
Preporuke za centre za čuvanje djece: 
Općenito: 
• Oboljela djeca koja ne nose pelene i osoblje centara za čuvanje 

djece koji imaju proljev i/ili povraćaju treba da ostanu kod kuće 24 
sata nakon prestanka proljeva i/ili povraćanja i kad im se stolica 
opet formira. Djeca koja nose pelene treba da ostanu kod kuće 3 
dana nakon prestanka proljeva i/ili povraćanja i kad im se stolica 
opet formira. 

• Nakon povratka u centar za čuvanje djece naglasak treba da bude na 
edukaciji o pravilnoj higijeni ruku. 

• Osoblje centara za čuvanje djece koje dolazi u kontakt sa hranom 
treba da ostane kod kuće tri dana nakon prestanka proljeva i/ili 
povraćanja i kad im se stolica opet formira. 

• Pravilna tehnika pranja ruku: Ruke treba prati toplom vodom i 
sapunom. Ruke treba trljati jednu o drugu barem 15 sekunda i 
obavezno istrljati gornje dijelove ruku, ručne zglobove, prostor 
između prstiju i ispod noktiju. Ruke treba isprati toplom vodom i 
osušiti papirnatim ubrusom ili sušilom za ruke. 

• Nema pouzdanih informacija o učinkovitosti gelova za pranje ruku 
na bazi alkohola i zaštiti od Noro virusa. Odjel za javno zdravstvo 
države Iowa (IDPH) uvijek preporuča pranje ruku. Gelovi na bazi 
alkohola treba da se koriste samo kada sapun i voda nisu dostupni. 

Epidemija: 
• U nekim slučajevima situacija može da zahtijeva odvajanje bolesne 

i zdrave djece. U tom slučaju treba da zatražite pomoć od lokalnih 
agencija za javno zdravstvo (LPHA) ili IDPH. 

• Razmislite o slanju pisma roditeljima preko učenika u kojem su 
navedene osnovne informacije o Noro virusima i preporuke kako 
oni mogu da pomognu u sprečavanju širenja ove bolesti. Više 
informacija navedeno je u primjerku IDPH-a Pismo za roditelje o 
izbijanju epidemije Noro virusa u školi. 

Odjel za javno zdravstvo države Iowa 
• Povećajte frekvenciju rutinskog čišćenja. Mjesta koja treba da se 

dezinfikuju su: ručke na vratima, slavine za pijenje vode, 
umivaonici, WC-školjke, telefonski aparati, radne površine u 
kuhinji, stolovi, rukohvati i prekidači za svjetlo. Igračke treba da se 
čiste i dezinfikuju svaki dan. Informacije o odgovarajućim 
metodama čišćenja mogu da se nađu u IDPH Letku sa činjenicama 
o okolišnom čišćenju za prevenciju Noro virusa. 

• Pobrinuti se da su WC-i dobro opskrbljeni sapunom, papirnatim 
ubrusima i toplom tekućom vodom. 

• Da bi se utvrdio i potvrdio uzrok epidemije, lokalne agencije za 
javno zdravstvo od neke oboljele djece i osoblja mogu da zatraže 
uzorke stolice. 

 
Preporuke za bolnice i ustanove za pružanje dugoročne njege: 
Preporuke za pacijente/stanare: 
Općenito: 
• Oboljele pacijente treba smjestiti u privatne sobe ili u istu sobu ili 

krilo ustanove kao i druge oboljele pacijente. Kretanje stanara treba 
smanjiti na minimum. 

• Razmislite o zaustavljanju svih grupnih aktivnosti (u 
blagavaonicama, sobama za aktivnosti, itd) dok epidemija ne 
prestane. 

• Razmislite od posluživanju obroka u stanarskim sobama umjesto 
blagavaonicama. 

 
Preporuke za osoblje: 
Općenito: 
• Oboljelo osoblje koje pruža direktnu njegu pacijentima, uključujući 

radnike koji su u kontaktu sa hranom, treba da ostane kod kuće tri 
dana nakon prestanka proljeva i/ili povraćanja i dok im stolica ne 
bude formirana. Nakon povratka na posao naglasak treba da bude 
na pravilnoj higijeni ruku. 

• Osoblje koje ne pruža direktnu njegu pacijentima treba da ostane 
kod kuće najmanje 24 sata nakon prestanka proljeva i/ili povraćanja 
i dok im stolica ne bude formirana. Nakon povratka na posao 
naglasak treba da bude na pravilnoj higijeni ruku. 

• Osoblje treba da pere ruke nakon ulaska i odlaska iz svake sobe 
stanara. 

• Sa pacijentima kod kojih postoji sumnja na infekciju sa Noro 
virusom treba slijediti standardne i kontaktne mjere opreza sa 
posebnim naglaskom na higijeni ruku. 

Odjel za javno zdravstvo države Iowa 
• Za vrijeme trajanja epidemije u nekoj ustanovi i u situacijama kada 

bi moglo da dođe do prskanja u njezi osoba koje pate od 
inkontinencije ili nose pelene za odrasle treba primjenjivati 
kontaktne mjere opreza. 

• Osobe koje čiste prostore visoko kontaminirane ispovraćanim 
sadržajem ili fekalijama treba da nose hirurške maske. 

• Osoblje treba da bude raspodijeljeno između zdravih i bolesnih 
stanara, a ne da njeguje obje grupe. Osoblje koje brine i za bolesne i 
za zdrave stanare može da odigra veliku ulogu u prenošenju virusa s 
jednih na druge. Zbog toga je takvo osoblje potrebno spriječiti da 
rade na više katova/jedinica u najvećoj mogućoj mjeri.  

• Radnici koji rade sa hranom a imaju gastrointestinalne simptome ni 
po koju cijenu NE SMIJU da pripremaju ili serviraju hranu. Strogo 
se preporuča da radnici koji rade sa hranom koji pokazuju 
simptome odmah budu poslani kući. 

• Nema pouzdanih informacija o učinkovitosti gelova za pranje ruku 
na bazi alkohola i zaštiti od Noro virusa. Odjel za javno zdravstvo 
države Iowa (IDPH) uvijek preporuča pranje ruku. Gelovi na bazi 
alkohola treba da se koriste samo kada sapun i voda nisu dostupni. 

Epidemija: 
• Ograničite kretanje osoblja između zaraženih i nezaraženih jedinica, 

a osoblju koje nije neophodno zabranite ulazak u zaražene jedinice. 
 
Preporuke za ustanove: 
Općenito: 
• Medicinsku opremu koja se koristi za njegu pacijenata zaraženih 

Noro virusom treba za vrijeme izolacije ograničiti isključivo na tu 
sobu, a nakon uklanjanja iz sobe temeljito dezinfikovati. Odabir 
odgovarajućeg sredstva za čišćenje treba da bude u skladu sa 
preporukama proizvođača opreme. 

• Više informacija o odgovarajućim metodama čišćenja možete da 
pronađete u IDPH Letku sa činjenicama o okolišnom čišćenju za 
prevenciju Noro virusa.  

Epidemija: 
• Razmislite o ograničavanju prijema novih pacijenata/stanara u 

zaražene jedinice sve dok broj novih slučajeva ne spadne na nulu. 
• Posjetioce obavijestite o mogućem izbijanju epidemije u vašoj 

ustanovi. 
• Razmislite o ograničavanju ili zabrani posjeta vašoj ustanovi 

najmanje 48 sati nakon prestanka izbijanja novih slučajeva. 

Odjel za javno zdravstvo države Iowa 
 
• Na različitim vidljivim mjestima u ustanovi postavite dodatne 

znakove koji podsjećaju na pranje ruku. 
• Takođe može da bude korisno uzeti uzorke stolice od 

stanara/pacijenata da bi se potvrdilo da je uzrok epidemije Noro 
virus. 

